Gwasanaethau Boreol i Ysgolion Uwchradd  -  gol. Catrin Lewis


RHEOLAU
· Emyn

· Heddiw rydym yn mynd i sôn am reolau.  Dyma sut mae’r geiriadur yn diffinio’r gair rheol - “Trefn awdurdodol sydd yn dweud wrthym beth yn union y dylem ei wneud – a sut y dylem ymddwyn.” 

· Mae llawer ohonom yn casáu rheolau.  Ac yn teimlo nad oes eu heisiau.  Ond beth fyddai’n digwydd os na fyddai reolau neu ganllawiau i’w dilyn? 
· Ni fyddai trefn yn y gymdeithas. Byddai rhyddid i bawb wneud fel y mynnent.                                                                                                                    
· Ni fyddai trefn mewn llywodraeth, gweithfeydd, ysbytai, carchardai, na hyd yn oed ysgolion.  Pe nai bai arweinwyr gwleidyddol yn dilyn rheolau byddai rhyfeloedd yn difetha’n byd.                             
· Rydyn ni i gyd yn gorfod dilyn rheolau – naill ai yn ein cartref neu yn yr ysgol, ac hefyd ar y maes chwarae.                    
· Pan ddechreuodd yr Eglwys Gristnogol, roedd ganddi reolau pendant i’w dilyn.  Mae’r un peth yn wir heddiw – os ydym am fod yn Gristnogion effeithiol, mae’n rhaid i ni geisio dilyn rhai rheolau hefyd.
· Casewch bethau drwg – yn hytrach ceisiwch wneud pethau da.
· Gweddïwch yn gyson.  
· Byddwch yn gyfeillgar tuag at bobl sy’n gas atoch chi.
· Byddwch yn llawen gyda phobl sy’n hapus, ac wylwch gyda'r rhai sy'n wylo.
· Diolchwch bob amser i Dduw am ei holl fendithion.
· Y canllaw gorau ellir ei roi i unrhyw Gristion yw pwysleisio’r angen i ddod i adnabod Iesu Grist fel pŵer byw, sy’n medru ein helpu yn ein bywydau bob dydd.  Wrth wneud hyn fe ddown i sylweddoli mai dyna’r unig ffordd y gallwn fyw fel mae Duw am i ni fyw.  
· Gweddïwn
Ein Tad,  

Diolch i ti am ein dysgu sut i fyw.  Helpa ni heddiw i gadw dy orchmynion.  Diolch am reolau’r ysgol a’u bwriad o sicrhau bywyd hapus a diogel i bob un ohonom.  Yn enw Iesu Grist,    

Amen.

